
Jaunartzerako abestiak… 
 
R/. Jauna dot Artzain, ez dot izango nik goserik; 

hark emongo deust zer-jan onik. 
 

1 Neu naz zerurik lurrera jatsi dan ogia 
 Aitak danori eskeinia. 
 
2 Nire gorputza egiz dozue janaria 
 ta nire odola edaria. 
 
3 Ogi hau jaten dauana beti da biziko, 
 hilterik ez dau ikusiko. 
 
 
JESUS MUNDUKO ARGIA 
Jesus zinezko egia. Jesus betiko bizia. 
 

1 Jesus Jainko gizona Zuri gure bizia 
artu gure Jaun ona gu garean guztia. 
2 Gure bihotz barruan biztu zure argia 
gaitezen gu munduan argi Jainkoz betia. 

 
1. Ogi hau jaten dauanak izango dau bizia. 
  Kaliz hontan aurkitzen da Jainko-odol guztia: 
R/.  Hor dogu janaria ta hor gure edaria. 
 
2. Jaungoikoak deitzen gaitu: bera dogu janari. 
  Beragan dogu aurkitzen osasuna ugari. 
R/. Zelan begiratzen deutson Jainkoak gizonari! 
 
3. Danok gaur jaten badogu ogi bat mahai batean 
  ezin izan gorrotorik gaurtik gure artean. 
R/. Alkar maitatu dagigun Jesusen izenean. 

—Hona hemen Jaungoikoaren Bildotsa, hona 

munduko pekatua kentzen dauana: zorion-
tsuak Jaunaren mahaira deituak. 

 
* Jauna, ni ez naz inor zu nire etxean sartzeko, 

baina esaizu hitz bat eta osatuko naz. 
 
Jaunartzerako abestia 
 

ZU GABE, JESUS, NORA joango gara gu? 
Zuk betiko bizitzako hitzak, Jauna, dituzu. 
 
1 Zu gure maisu zaitugu, zu gure gidari 
zure hitza guretzat indar eta argi. 
 
2 Maitasunezkoa dogu, Jauna, zure hitza 
Zu zaitugu egia, bidea, bizia! 

 
 
(Gurejauna gorde ondoren, isilunetxo bat egin daiteke, eta 
oharrak eginez —balegoz— otoitza esanez amaitu). 
 
 

OTOITZA 
 
Zure berbea, Jauna, argia da eta salbagarria, 
baina bildur deutsogu  
ilunpeak maiteago doguzelako 
eta gure guzurra salatuko leukelako; 
 
nahiago doguz ipuin-berbak, 
barregarrikeriak eta hurkoa mintzea, 

Damu-otoitza  
 
Hurreratu gaitezan Jainko askatzaileagana, bere 
errukian gure lotura guztietatik askatu gaizan, 
eta bere hitzaren entzule arretatsu egin gaizan: 
 
—Jesus Jauna, Jainkoaren berba haragitua, 

erruki, Jauna. 
—Jesus Jauna, Jainkoaren berba askatzailea, 

Kristo, erruki. 
—Jesus Jauna, Jainkoaren berba bizi-emoilea, 

erruki, Jauna. 
 
 
Aintzarako 
 
 Goretsi daigun guztion Egile eta Aita/Ama 
dogun Jainkoa: 
 

Jauna, gure Jainkoa:  BEDEINKATUA ZU 
Zeru-lurren egile:  BEDEINKATUA ZU. 
Guztien Salbatzaile:  BEDEINKATUA ZU. 
Gure Jabe zara-ta:  BEDEINKATUA ZU. 
 
Jesus, Jainko-Semea: BEDEINKATUA ZU. 
Guregatik hil zara:  BEDEINKATUA ZU. 
Aitak biztu zaitu-ta: BEDEINKATUA ZU. 
Gure artean zagoz:  BEDEINKATUA ZU. 

ESKARIAK 
 

† Jainkoak bere guganako ardurearen barri emon 
deusku, eta barri hori zabaltzeko behar gaitula 
ere esan deusku. Jar gaitezan bere esku, eta es-
katu deiogun laguntza: 
 
—Elizearen alde: Jainkoaren berbea iragartea 

izan daitela bere lehentasuna, gaurko giza-
kiak egiaren iturria ezagutu daian eta eure-
tan edan, eskatu deiogun Jaunari. 

—Barri-emoile diran bitartekarien alde: zintzo-
tasunez emon daien gertakarien barri, guzur-
bideak alde batera itzi daiezan, eta dauken 
eginbeharra egizaletasunez bete daien, es-
katu deiogun Jaunari. 

—Gure arteko familietan Jainkoaren berbea ira-
kurri eta komentatu daiten, familikideen 
egizaletasuna sendotzeko, eskatu deiogun 
Jaunari. 

—Jainkoaren berbearen iragarleok otoitz giroan 
hartu daigun gure eliztarrei iragarri behar 
deutsegun Jainkoaren berba bihotz-altxagarri 
eta salbatzailea, eskatu deiogun Jaunari. 

—Jainkoaren berbearen inguruan otoitzean di-
hardugunok barru zabalik eta esker onez 
onartu daigun Barri Ona, eta bizikereaz eta 
poztasunez egin daigun haren iragarpena, 
eskatu deiogun Jaunari. 

Entzungo al dozue gaur haren ahotsa:   
«Ez gogortu bihotzak Meriban lez,  
Masako egunean basamortuan lez, 
tentatu egin ninduen-eta zuen gurasoek,  
probatu, Nik eginak ikusi arren». R/. 
 
 

HITZAREN LITURGIA 
 
Lehenengo Irakurgaiari Oharra 
Jainkoak bere berbea entzunazo egin gura deutso gizakiari 
eta beharrezko dau nork iragarri. Halan ere, gizakiak bildur 
deutso Jainkoari, bere agerpenei eta berbeari…, batez ere 
berean jarraitu gura dauanak; aldatu gura dauanak pozik 
entzungo dau eta erantzungo deutso… 
 
Deuteronomio liburutik   (Dt 18, 15-20) 
 Honan berba egin eutsan Moisesek herriari: «Jaunak, zuen 
Jainkoak, ni lako profetea sortuko dau zuen artetik, herrita-
rren artetik. Entzun berari! Horixe da, Horeb mendian baturik 
zengozela, Jaunari, zuen Jainkoari, eskatu zeuntsoena: "Ez 
dogu Jaunaren, gure Jainkoaren, ahotsa barriro entzun gura, 
ezta sute handi hori barriro ikusi gura ere, hil egingo gara-eta 
bestela". 
 Orduan, Jaunak esan eustan: "Ondo deritzot herriak 
esandakoari. Zu lako profetea sortuazoko dot herritarren ar-
tetik; neure berbak ezarriko deutsadaz ahoan eta Nik agindu-
takoa esango deutse. Profeteak nire izenean adierazoko di-
tuan berbak onartu ez dagianari, Neuk eskatuko deutsadaz 
kontuak. Baina Nik agindu bako berbea nire izenean adierazo-
tera ausartzen dan profetea edota jainko arrotzen izenean 
hitz egiten dauana, hil egingo dabe"». 

Jaunak esana 

 
Bigarren irakurgaiari 
Zer da Jainkoaren gauzetan jardutea? Elizatik ez urtetea ete 

† Aitaren eta Semearen eta Espiritu santuaren 
izenean. 
—Amen. 
 

† Ondo etorri, senideok, Urtean Zeharreko IV. 
domekako elizkizun honetara. Badakizue Jain-
koaren berbea zirikatzailea dana? Batzuk esnatu 
daizan zirikatzen dauz; beste batzuk, euren 
egoeratik atarateko; baina inor ez dau lehengo-
tan izten. Hau dala-ta, batzuk harrera on egiten 
deutsoe, eta eskertu egiten dabe zirikatze hori. 
Beste batzuk, ostera, madarikatu egiten dabe. 
Eta Jainkoak bere berba zirikatzailea iragarri 
daianik behar dau… 
Arretaz hartzen dozu Jainkoaren berbea? Gogo-
tsu entzuten dozu? Otoiz-giroan eskertzen dozu? 
Hartzen dozun poza zabaltzeko gauza izaten 
zara?  
Itaunok gogoan doguzela sartu gaitezan, abesti 
artean. 
 
 

Sarrera-abestia 
 
GOAZEN ALKARTURIK biztuta fedea 
argitan zabalik maitasun bidea. 
 
1 Entzun dezagun apaltasunez 
entzun dezagun Jaunaren hitza 
Bere hitzetan gure egia 
gure indarra gure bizia. 

edo biraozko hizkerea erabiltea; 
 
gatx egiten jaku garbitasuna, egia 
edo adoregarria eta aintzaltzekoa dan  
hitza erabiltea. 
 
Emoiguzu, Jauna, behar dogun 
zuganako uste ona eta arretea, 
gogoz hartu daigun zugandiko berbea, 
berak egin gaizan egizale eta aho garbiko. 
 
Jesukristo gure Jaunaren bitartez. 
Amen. 
 
 
† Bedeinka gaizala Jainko ahalguztidunak: Aitak 
eta Semeak eta Espiritu santuak. 
—Amen. 
 
† Goazen Jaunaren bakean. 
—Eskerrak Jainkoari. 
 
 

Ama maite, Maria, 
egiguzu lagun 
zure bitartez Jesus 
ikusi dagigun. 

Espiritu Santua:   BEDEINKATUA ZU. 
Bizien bizigarri:   BEDEINKATUA ZU. 
Poz-emoile bikaina:  BEDEINKATUA ZU. 
Negarretan pozgarri: BEDEINKATUA ZU. 
 
 

Egin daigun otoitz Jesus gure Jaunak egiten 
eban lez: horretarako salmoak erabiliz: 

 

(otoitz hau jesarrita egin daiteke) 

 
ERANTZUN-SALMOA 

Sal 94 
 

R/. Entzungo al dozue gaur Jaunaren berbotsa; 
“ez gogortu zuen bihotza”. 

 

 
 

Zatoze, egin deiogun poz-oihu Jaunari,  
poz-irrintzi, salbatzen gaituan harkaitzari. 
Aurkeztu gakiozan eskerrak emonez,  
Egin deiogun jai txalo eta kantuekin. R/. 
 

Zatoze, gurtu dagigun ahuspezturik,  
belaunikatu gaitezan 
    egin gaituan Jaunaren aurrean. 
Bera da-eta gure Jainkoa,   
eta gu Harek larraturiko herria,  
haren zainpeko artaldea. R/. 

† Gure otoitzak Jesus Jaunak irakatsitakoan 
indar hartu daian, esan daigun gogotsu, Jesusek 
berak irakatsitako otoitza: 
 

GURE AITA ZERUETAN ZARANA, 
SANTU IZAN BEDI ZURE IZENA, 
ETOR BEDI ZURE ERREINUA, 
EGIN BEDI ZURE NAHIA 
ZERUAN BEZELA LURREAN ERE. 
EMOIGUZU GAUR EGUN HONETAKO OGIA, 
PARKATU GURE ZORRAK 
GEUK ERE GURE ZORDUNEI 
PARKATZEN DEUTSEGUN EZKERO 
ETA EZ GU TENTALDIRA EROAN 
BAINA ATARA GAGIZUZ GATXETIK. 

 
 

(Gurejauna altara gainean jarri daiteke. Agurtu ondoren —
belauna okertuz edo burua makurtuz—, esan): 
 

—Jaungoikoaren Bildotsa, zeuk kentzen dozu 
munduko pekatua: ERRUKI, JAUNA. 

 

—Jaungoikoaren Bildotsa, zeuk kentzen dozu 
munduko pekatua: ERRUKI, JAUNA. 

 

—Jaungoikoaren Bildotsa, zeuk kentzen dozu 
munduko pekatua: EMOIGUZU BAKEA. 

 
 
(Hostia bat eliztarrei erakutsiz, esan:) 

da? Ala gauza guztietan adi bizi izatea, Jainkoaren aztarnak 
eta deiak aurkitzea, eta harei erantzuteko prest egotea? Ho-
lantxe ulertu daiguzan berbok. 
 
San Paulo Apostoluak Korintoarrei egindako lehenengo gu-
tunetik   (1 Ko 7, 32-35) 
 Senideok: Zuek kezka barik bizi izatea gura izango neuke. 
Ezkondubakoa Jaunaren gauzez kezkatzen da, Jaunari atsegin 
zelan emongo; ezkondua, barriz, munduko gauzez kezkatzen 
da, emazteari atsegin zelan emongo, eta bere barruan zati-
tuta dago. Emakume ezkondubakoa eta neskatilea Jaunaren 
gauzez kezkatzen dira, eta gorputz eta arima Berari emonak 
bizi dira; ezkondua, barriz, munduko gauzez kezkatzen da, 
senarrari atsegin zelan emongo. 
 Hau zeuen onerako dinotsuet, ez zuei tranparik jarteko. 
Hau da gura dodana: modu egokienean bizi izan zaitezela, 
eragozpen barik Jaunari lotuak. 

Jaunak esana 

 
Ebanjelioa 

Iragarri beharrekoa da Jainkoaren hitza, aska-
tzailea dalako, bizigarria dalako. Baina badago 
berba hori entzun gura ez dauanik, besteak 
bere menpe daukazelako… Egin deiogun guk ha-
rrera on, Aleluia abestuz, zutunik. 
 

ALELUIA! ALELUIA! ALELUIA! 

 
Jesu Kristoren Ebanjelioa San Markosen libu-
rutik   (Mk 1, 21-28) 
 
 Jesus eta ikasleak Kafarnaumera heldu ziran. 
Eta, zapatuan sinagogan sarturik, irakasten hasi 
zan Jesus. Jente guztia harriturik egoan haren 

irakazpenaz, nagusitasunez irakasten eutsen-
eta, ez lege-maisuek lez. 
 Bazan, hain zuzen, sinagoga haretan espiritu 
gaiztoaren menpe egoan gizon bat, eta oihuka 
esan eban: «Zer dok gugaz, Jesus Nazaretarra? 
Gu hondatzera hator ala? Bajakiat nor hazan: 
Jainkoaren Santua». 
 Jesusek gogor eraso eutsan: «Isildu hadi eta 
urten gizon horregandik!» Espiritu gaiztoak asti-
naldi gogorra emon eutsan eta, garrasi handia 
eginez, urten egin eban gizonagandik. 
 Danak ikaraturik gelditu ziran, alkarri 
itaunka: «Zer dogu hau? Irakaspen barria, eta 
zelako nagusitasunez emona gainera! Espiritu 
gaiztoei ere agintzen deutse, eta obeditu egiten 
deutsoe!» 
 Laster zabaldu zan Jesusen entzutea Galilea 
aldeko bazter guztietara. 

Jaunak esana 

 
 

(Ondoren DIRU-BATZEA, egin daiteke) 
 

Oharra 
 

Bada konpromiso bat gure beharrizanei erantzutea, 
eta gure inguruko behartsuei laguntzea. Horren 
ezaugarri dogu orain egiten dogun diru-batzea: be-
hartsuaren ondoan gagozela adierazten dogu. Hau 
Jesusengandik beragandik ikasi dogu. 

 


